
ՀԵՏՊԱՏՎԱՍՏՈՒՄԱՅԻՆ ԱՆԲԱՐԵՀԱՋՈՂ ԴԵՊՔԵՐԻ ԳՆԱՀԱՏՄԱՆ ԵՎ ՀԵՏԱՔՆՆՄԱՆ ՀԱՆՐԱՊԵՏԱԿԱՆ  ՀԱՆՁՆԱԺՈՂՈՎԻ ԿԱԶՄԱՎՈՐՄԱՆ ՄԱՍԻՆ

Հիմք ընդունելով Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշմամբ հաստատված Հայաստանի Հանրապետության  առողջապահության նախարարության կանոնադրության 12–րդ կետի «դ» ենթակետը և ի կատարումն Հայաստանի Հանրապետության կառավարության 2016 թվականի մարտի 17-ի «2016-2020 թվականների իմունականխարգելման ազգային ծրագրին, Իմունականխարգելման Ազգային ծրագրի առաջնահերթ միջոցառումների ցանկին, Պատվաստումների Ազգային Օրացույցին, Իմունականխարգելման Ազգային ծրագրի ակնկալվող արդյունքներին և Պատվաստման կամ կանխարգելման միջազգային վկայականի ձևին հավանություն տալու մասին» թիվ 10 արձանագրային որոշման Հավելված 2-ի 9-րդ կետի` Հայաստանի Հանրապետությունում արձանագրված հետպատվաստումային անբարեհաջող դեպքերի գնահատումը և հետաքննումը լիարժեք իրականացնելու նպատակով.
Հ Ր Ա Մ Ա Յ Ո Ւ Մ    Ե Մ`
1. Հաստատել՝
1) Հետպատվաստումային անբարեհաջող դեպքերի գնահատման և  հետաքննման հանրապետական հանձնաժողովի կազմը` համաձայն հավելված 1-ի:
2) Հետպատվաստումային անբարեհաջող դեպքերի գնահատման և  հետաքննման հանրապետական հանձնաժողովի աշխատակարգը՝ համաձայն հավելված 2-ի:

2. Սույն հրամանի կատարման հսկողությունը հանձնարարել Հայաստանի Հանրապետության առողջապահության նախարարի տեղակալ Սերգեյ Խաչատրյանին:
ԼԵՎՈՆ ԱԼԹՈՒՆՅԱՆ

Կ Ա Զ Մ
ՀԵՏՊԱՏՎԱՍՏՈՒՄԱՅԻՆ ԱՆԲԱՐԵՀԱՋՈՂ ԴԵՊՔԵՐԻ ԳՆԱՀԱՏՄԱՆ և ՀԵՏԱՔՆՆՄԱՆ ՀԱՆՐԱՊԵՏԱԿԱՆ ՀԱՆՁՆԱԺՈՂՈՎԻ
	Աննա Բալյան
	Երևանի պետական բժշկական համալսարանի մանկաբուժության ամբիոնի ասիստենտ, Երևանի պետական բժշկական համալսարանի թիվ 1 Հերացի  հիվանդանոցային համալիրի գլխավոր բժշկի ամբուլատոր գծով տեղակալ, հանձնաժողովի նախագահ

	Գայանե Սահակյան
	Հայաստանի Հանրապետության առողջապահության նախարության Հիվանդությունների վերահսկման և կանխարգելման կենտրոն ՊՈԱԿ-ի գլխավոր տնօրենի խորհրդական, իմունականխարգելման ազգային ծարգրի ղեկավար 

	Արծրուն Հակոբյան 
	Սուրբ Գրիգոր Լուսավորիչ բժշկական կենտրոնի մանկական նյարդաբանության բաժանմունքի վարիչ, Հայաստանի Հանրապետության առողջապահության նախարության  գլխավոր մանկական նյարդաբան

	Բիայնա Սուխուդյան
	«Արաբկիր» Բժշկական համալիր/Երեխաների և 
դեռահասների առողջության ինստիտուտի նյարդաբանական բաժանմունքի ղեկավար

	Սվետլանա Գրիգորյան
	Հայաստանի Հանրապետության առողջապահության նախարության Հիվանդությունների վերահսկման և կանխարգելման կենտրոն ՊՈԱԿ-ի իմունականխարգելման և կառավարելի վարակիչ հիվնադությունների համաճարակաբանության բաժնի պետ

	Հռիփսիմե  Ապրեսյան
	«Նորք ինֆեկցիոն կլինիկական հիվանդանոցի» մանկական բաժանմունքի վարիչ

	Փառանձեմ Խաչատրյան 


	ԵրՊԲՀ «Հերացի» թիվ 1 համալսարանական հիվանդանոցի կլինիկական պաթոլոգիայի լաբորատորիայի ղեկավար,  գլխավոր պաթանատոմ

	Սևան Իրիցյան
	«Բժշկական գենետիկային և առողջության առաջնային պահպանման կենտրոնի» ալերգոլոգ-իմունոլոգ

	Մարինե Կիրակոսյան
	Հայաստանի Հանրապետության առողջապահության նախարության Հիվանդությունների վերահսկման և կանխարգելման կենտրոն ՊՈԱԿ-ի իմունականխարգելման և կառավարելի վարակիչ հիվնադությունների համաճարակաբանության բաժնի մանկաբույժ

	Պիրիջիդա Սիմոնյան
	Հայաստանի Հանրապետության առողջապահության նախարության Հիվանդությունների վերահսկման և կանխարգելման կենտրոն ՊՈԱԿ-ի իմունականխարգելման և կառավարելի վարակիչ հիվնադությունների համաճարակաբանության բաժնի մանկաբույժ

Ա Շ Խ Ա Տ Ա Կ Ա Ր Գ
ՀԵՏՊԱՏՎԱՍՏՈՒՄԱՅԻՆ ԱՆԲԱՐԵՀԱՋՈՂ ԴԵՊՔԵՐԻ ԳՆԱՀԱՏՄԱՆ և ՀԵՏԱՔՆՆՄԱՆ ՀԱՆՐԱՊԵՏԱԿԱՆ ՀԱՆՁՆԱԺՈՂՈՎԻ 
1. Ընդհանուր դրույթներ
1) Հետպատվաստումային անբարեհաջող դեպքերի գնահատման և հետաքննման հանրապետական հանձնաժողովը (այսուհետ՝ հանձնաժողով) գործում է Հայաստանի Հանրապետության առողջապահության նախարարին կից և հաշվետու է ՀՀ Առողջապահության նախարարին: 
2. Հանձնաժողովի խնդիրները
1) Արձանագրված ծանր հետպատվաստումային անբարեհաջող դեպքերի հետաքննում, գնահատում և վերջնական դասակարգում:
2) Մեթոդագործնական օգնության տրամադրում մարզային և ք. Երևանի հետպատվաստումային անբարեհաջող դեպքերի հետաքննող հանձնաժողովներին:
3. Հանձնաժողովի գործառնական պարտականությունները
1) Հետպատվաստումային անբարեհաջող ծանր դեպքերի և/կամ մահերի և պատվաստումների միջև պատճառա-հետևանքային կապի գնահատում, փորձաքննություն, եզրակացության ներկայացում ՀՀ Առողջապահության նախարարին: 
2) Մարզային և ք. Երևանի հետպատվաստումային անբարեհաջող դեպքերի հետաքննող հանձնաժողովներին խորհրդատվության տրամադրում:
3) Մարզային և ք. Երևանի հետպատվաստումային անբարեհաջող դեպքերի հետաքննող հանձնաժողովների կողմից եռամսյակային կտրվածքով և ըստ անհրաժեշտության ներկայացված դեպքերի քննարկում, պատճառա-հետևանքային կապի գնահատում և եզրակացության ներկայացում:  
4) Ըստ անհրաժեշտության ԱՀԿ և այլ միջազգային փորձագետների հետ խորհրդատվություն: 
5) Համագործակցություն հետպատվաստումային անբարեհաջող դեպքերի գնահատման և հետաքննման միջազգային հանձնաժողովների  հետ:
4. Հանձնաժողովի կազմը

1) Հանձնաժողովը կազմավորվում է տարբեր ուղղվածության անկախ փորձագետներից՝ ՀՀ առողջապահության նախարարի հրամանի համաձայն: Հանձնաժողովի կազմում ըստ անհրաժեշտության կարող են ընդգրկվել նաև բժշկական կրթական և գիտահետազոտական կազմակերպությունների գիտնականներ, ինչպես նաև այլ ոլորտների  մասնագետներ:
2) ՀՀ առողջապահության նախարարի հրամանով ըստ անհրաժեշտության հանձնաժողովին կից կարող են ստեղծվել աշխատանքային խմբեր՝ դեպքերի առավել մանրամասն հետազոտման և պատճառա-հետևանքային կապի բացահայտման նպատակով: Աշխատանքային խմբի ղեկավարը առաջադրված խնդրի վերաբերյալ եզրակացությունը ներակայացնում է հանձնաժողովի նախագահին:   
3) Հանձնաժողովի աշխատանքների ընթացքում հանձնաժողովի անդամների կողմից ծառայությունները մատուցվում են կամավոր և անվճար հիմունքներով:

5. Հանձնաժողովի հանդիպումների անցկացման, պատճառա-հետևանքային կապի գնահատման և եզրակացության ներկայացման կարգը
1) Հանձնաժողովի գործունեության ղեկավարումը և համակարգումն իրականացվում է հանձնաժողովի նախագահի կողմից: 
2) Հանձնաժողովի հանդիպումները գումարվում են եռամսյակը մեկ անգամ և անհրաժեշտության դեպքում արտահերթ:
3) Հանձնաժողովի հանդիպումների ընդհանուր կազմակերպչական հարցերի համար պատասխանատու է ՀՀ առողջապահության նախարարության Հիվանդությունների վերահսկման և կանխարգելման ազգային կենտրոնի իմունականխարգելման և կառավարելի վարակիչ հիվանդությունների համաճարակաբանության բաժինը՝ որպես հանձնաժողովի քարտուղարություն: Մարզային, ք. Երևանի հետպատվաստումային անբարեհաջող դեպքերի հետաքննող հանձնաժողովների և «Հետպատվաստումային անբարեհաջող դեպքերի գնահատման և  հետաքննման հանրապետական հանձնաժողովի» միջև կապն իրականացվում է հանձնաժողովի քարտուղարության միջոցով /նյութերի հավաքագրում և ներկայացում հանրապետական հանձնաժողովին/:
4) Հանձնաժողովի եռամսյակային նիստի օրակարգը հանձնաժողովի քարտուղարության կողմից էլեկտրոնային փոստով ներկայացվում է հանձնաժողովի անդամներին՝ հանձնաժողովի հանդիպումից 1 /մեկ/ շաբաթ առաջ: 
